
Դասընթացի ավարտին ուսանողն ունակ կլինի.  

 

(գիտելիք և իմացություն) 

 նկարագրել սեփականություն համարվող դիզայների 

ստեղծագործական գործունեության արդյունքների 

իրավական պահպանության, գրանցման և օգտագործ-

ման գործառույթները, 

 ներկայացնել արդյունաբերական նմուշի արտաքին 

գեղագիտական տեսքը բնորոշող նոր և ինքնատիպ 

դիզայներական լուծումը ապահովող տարրերը` գույնը, 

նյութերը, կատարման հնարքները և տեխնոլոգիական 

մեթոդները,  

 բացատրել ապրանքային և սպասարկման նշանների 

գրաֆիկական պատկերման հնարավորություն ունեցող 

նիշերի (բառեր, տառեր, թվեր, նկարներ, անուններ, 

կարգախոսներ, գույներ և այլն) կիրառման միջոցով 

գործող իրավաօրենսդրական պահանջները, 

 

(կարողություններ) 

 կիրառել սպառողին չմոլորեցնող, շփոթության մեջ 

չգցող և հստակ տեղեկատվություն ապահովող հորին–

վածքի համար գրաֆիկական տարրերն ու մակագրու-

թյունները,    

 գործնականում իրականացնել ապրանքային և սպա–

սարկման նշանների ու ֆիրմային անվանումների 

գրաֆիկական լուծման համար անհրաժեշտ, իրավական 

պահպանության հիմքերի ձևավորում՝ գրանցման և 

վկայագրի ստացման համար:  

թեմատիկ ծրագիր 

 Համառոտ տեղեկություններ ՀՀ-ում գործող մտավոր 

սեփականության գործակալության գործառույթների և 

միջազգային կապերի մասին: 

 Մտավոր սեփականության էությունը և այդ ոլորտի իրա-

վական դաշտը` օրենքներ, միջազգային համա–ձայնա-

գրեր ու պայմանագրեր: 

 Ապրանքային նշաններ. էությունը և պետական լիազոր 

մարմնի գործառույթները: 

 Փաթեթավորում. փաթեթվածքի տեսակները, նյութերին 

ներկայացվող պահանջները դիզայներական մտահղա-

ցումներում: 

 Մակնշում. մակնշման բովանդակությանը և պայմանա-

նշանների կիրառմանը ներկայացվող պահանջներ: 

 Պիտակավորման և մակնշման առավել ընդհանուր 

պահանջները: 

